
Համաձայն «Հայաստանի Հանրապետության բյուջետային համակարգի մասին» Հա​յաս​տա​նի Հանրապետության օրենքի 23-րդ հոդվածի 4-րդ մասի պահանջների, ինչպես նաև 19-րդ հոդվածի  3-րդ կետին ու 23-րդ հոդվածի 2-րդ և 3-րդ մասերին, «Հայաստանի Հան​րա​պե​տու​թյան 2018 թվականի պետական բյուջեի մասին» Հայաստանի Հանրապե​տու​թ​յան օրենքի 2-րդ, 3-րդ, 6-11-րդ հոդվածներին համապատասխան Հայաստանի Հան​րա​պետու​թյան 2018 թվականի պետական բյուջեի կատարումն ապահովելու նպատա​կով Հայաստանի Հանրապետության կառավարությունը    ո ր ո շ ու մ     է.
1. Սահմանել` 

1) «Հայաստանի Հանրապետության 2018 թվականի պետական բյուջեի մասին» Հայաս​տա​նի Հանրապետության օրենքի`

ա. N 4 հավելվածով նախատեսված դեֆիցիտի (պակասուրդի) տարեկան գումարների ֆի​նանսավորման եռամսյակային (աճողական) համամասնությունները` ըստ ֆինանսա​վոր​ման աղբյուր​ների և դրանց առանձին տարրերի` համաձայն N 1 հավելվածի,

բ. 6-րդ հոդվածով հաստատված եկամուտների տարեկան մուտքերի հավաքագրման եռամսյակային (աճողական) համամասնությունները` ըստ եկամուտների ձևավորման աղբյուրների դասակարգման առանձին խմբերի` համաձայն N 2 հավելվածի,

գ. 7-րդ հոդվածով հաստատված տարեկան հատկացումների կատարման եռամսյա​կային (աճողական) համամասնությունները` ըստ բյուջետային ծախսերի գործառական դասակարգման բաժինների, խմբերի և դասերի` համաձայն N 3 հավելվածի,

դ. 8-րդ հոդվածով հաստատված տարեկան հատկացումների կատարման եռամսյա​կային (աճողական) համամասնությունները` ըստ բյուջետային ծախսերի տնտեսագիտական դասակարգ​ման հոդվածների` համաձայն N 4 հավելվածի,

ե. N 1 հավելվածով նախատեսված տարեկան հատկացումների կատարման եռամս​յակային (աճողական) համամասնությունները` ըստ բյուջետային ծախսերի գործառական դասակարգման բաժինների, խմբերի և դասերի, ֆինանսավորվող ծրագրերի, դրանք իրա​կանացնող մարմինների և բյուջետային ծախսերի տնտեսագիտական դասակարգման հոդ​վածների` համաձայն N 5 հավել​վածի,

զ. 6-րդ հոդվածով հաստատված եկամուտների առանձին տեսակների գծով տարեկան մուտքերի հավաքագրման եռամսյակային (աճողական) համամասնությունները` ըստ դրանց գանձ​ման համար պատասխանատու պետական կառավարման մարմինների` համաձայն N 6 հավելվածի,

է. N 2 հավելվածով ըստ առանձին համայնքների բաշխված 2018 թվականի ֆինան​սական համահարթեցման դոտացիաների տարեկան գումարների և Հայաստանի Հանրա​պետության օրենք​ների կիրարկման արդյունքում համայնքների 2016 թվականի բյուջեների եկա​մուտների կորուստների փոխհատուցման նպատակով գումարների հատկացման եռամս​​յակային (աճողական) համամաս​նությունները` համաձայն N 7 հավել​վածի,

ը. N 3 հավելվածով հաստատված` Հայաստանի Հանրապետության կառավարությանն առ​ընթեր անշարժ գույքի կադաստրի պետական կոմիտեի համակարգի 2018 թվականի ծախ​սերի նա​խա​հաշվի կատարման եռամսյակային (աճողական) համամասնությունները` համաձայն N 8 հավել​վածի.

2) որ 2018 թվականի ընթացքում Հայաստանի Հանրապետության պետական կառա​վար​չա​կան հիմնարկների առանձնացված ստորաբաժանումների (գործակալություն​ների և տես​չութ​յուն​ների), ինչպես նաև պետական ոչ առևտրային կազմակերպությունների վերակազ​մա​կերպված պե​տա​կան հիմնարկներին վերապահված` «Հայաստանի Հանրապե​տության 2018 թվականի պետական բյուջեի մասին» Հայաստանի Հանրապետության օրենքի N 1 հա​վել​վածով սահմանված ծախսային ծրագրերն իրականացնող գործադիր իշխանության մարմ​նի լիազորությունները վերապահվում են Հայաստանի Հանրապետու​թյան այն պե​տա​կան կառավարչական հիմնարկներին, որոնց առանձ​նացված ստորաբա​ժանումներն են տվյալ գործակալությունները կամ տեսչությունները կամ, որոնք տվյալ պետական ոչ առևտ​րա​յին կազմակերպության ընդհանուր կառավարումն իրականացնող լիազորված պետական մարմիններն են.

3) որ 2018 թվականի ընթացքում պետական ոչ առևտրային կազմակերպությունների վե​րա​կազմակերպված պետական հիմնարկների (բացառությամբ այն հիմնարկների, որոնց ֆի​նան​սա​վորումը Հայաստանի Հանրապետության 2018 թվականի պետական բյուջեով նա​խա​տեսվում է իրականացնել պետական գնումների ձևով) գրանցման պահից այդ հիմ​նարկ​նե​րի համար «Հայաստանի Հանրապետության 2018 թվականի պետական բյուջեի մասին» Հայաս​տանի Հանրապետության օրենքով նախատեսված միջոցները տրամադրվում են բյու​ջե​տային ծախսերի տնտեսագիտական դասակարգման «Ընթացիկ դրամաշնորհներ պե​տա​կան և համայնքային ոչ առևտրային կազմակերպություններին» հոդվածով` տվյալ պե​տա​կան ոչ առևտրային կազմակերպու​թյունների հետ կնքված համապատասխան պայ​մա​նա​գրե​րի հիման վրա: Սույն ենթակետում նշված դեպքերի վրա չի տարածվում Հայաստանի Հանրապետության կառավարության 2003 թվականի դեկտեմբերի 24-ի «Հայաստանի Հան​րա​պետության պետական բյուջեից իրավաբանական անձանց սուբսի​դիաների և դրա​մա​շնորհ​ների հատկացման կարգը հաստատելու մասին» N 1937-Ն որոշման գործողությունը: Ընդ որում, մինչև պետական ոչ առևտրային կազմակերպու​թյունների վերակազմա​կերպումը «Հայաստանի Հանրապետության 2018 թվականի պետական բյուջեի մասին» Հայաստանի Հան​րապետության օրենքով նախատեսված միջոցների սահմաններում վերակազ​մա​կերպ​վող պետական հիմնարկներին տրամադրված հատ​կացում​ները ներառվում են սույն են​թա​կե​տում նշված պետական ոչ առևտրային կազմակեր​պու​թյունների հետ կնքված պայ​մա​նա​գրերում.

4) որ Հայաստանի Հանրապետության կառավարությանն առընթեր Հայաստանի Հան​րա​պետության ոստիկանության ստորաբաժանումների կողմից Հայաստանի Հանրա​պե​տության անունից պայմանագրային հիմունքներով պահպանության և անվտանգության ապահովման գծով իրականացվող ծառայությունների դիմաց այդ ծառայությունների պատ​վիրատուներից ստացվող վճարների գումարները` 

ա. մուտքագրվում են Հայաստանի Հանրապետության կառավարությանն առընթեր Հա​յաս​տանի Հանրապետության ոստիկանությանն սպասարկող Հայաստանի Հանրապե​տության ֆինանս​ների նախարարության գանձապետարանում Հայաստանի Հանրապետու​թ​յան անունից Հայաստանի Հանրապետության կառավարությանն առընթեր Հայաստանի Հանրապետության ոստիկանության ստորաբաժանումների կողմից պայմանագրային հի​մունք​ներով իրականացվող ծառայությունների ֆինանսավորման նպատակով Հայաս​տանի Հան​րապետության կառավարության 2005 թվականի փետրվարի 24-ի N 265-Ն որոշ​ման 1.7-րդ կետի համաձայն բացված համապա​տասխան արտաբյու​ջետային հաշվին: Սահ​մա​նել, որ այդ հաշիվը գործում է մինչև 2018 թվականի դեկտեմբերի 31-ը,

բ. հատկացվում են նշված ծառայությունները մատուցած համապատասխան համա​կարգի ստորաբաժանումներին` Հայաստանի Հանրապետության կառավարության կողմից հաստատվող 2018 թվականի ծախսերի ամփոփ նախահաշիվների շրջանակներում Հայաս​տանի Հանրապե​տության կառավարությանն առընթեր Հայաստանի Հանրապետության ոս​տի​կանության կողմից յուրաքանչյուր ստորաբաժանման գծով հաստատված ծախսերի նա​խա​հաշվին համապատասխան.

5) որ սույն որոշման 1-ին կետի 4-րդ ենթակետում նշված` Հայաստանի Հանրապետու​թյան անունից մատուցվող համապատասխան ծառայությունների պատվիրատուների հետ կնքվող պայմանագրերում Հայաստանի Հանրապետության անունից պայմանագրային կողմ է հանդիսա​նում Հայաստանի Հանրապետության կառավարությանն առընթեր Հայաստանի Հանրապե​տու​թյան ոստիկանությունը.

6) որ սույն որոշման 4-րդ կետի 1-ին ենթակետով սահմանված պահանջը չի տարածվում «Հա​յաստանի Հանրապետության բյուջետային համակարգի մասին» Հայաս​տանի Հան​րա​պե​տության օրենքի 15-րդ հոդվածի 9-րդ կետին համապատասխան` պետական հիմ​նարկ​նե​րի համար Հայաստանի Հանրապետության կառավարության որոշումների համաձայն բացված և «Հայաստանի Հանրապետության 2018 թվականի պետական բյուջեի մասին» Հա​յաստանի Հանրապետության օրենքի 9-րդ հոդվածի 10-րդ կետին համապատասխան Հա​յաստանի Հանրապետության պետական բյուջեի կատարման մասին հաշվետվություննե​րում արտացոլման ենթակա արտաբյուջետային միջոցների հաշիվների, ինչպես նաև դրա​մարկ​ղերում այդ հաշիվների միջոցների մնացորդների վրա (բացառությամբ օտարերկր​յա պետությունների և միջազգային կազմակերպությունների աջակցու​թյամբ Հայաստանի Հանրա​պետությունում իրականացվող վարկային և դրամաշնորհային ծախսա​յին ծրագրեր իրականացնող գրասենյակ​ների հաշիվներում Հայաստանի Հանրապետության կառավա​րութ​յան համաֆինանսավորման գումարների).

7) որ Հայաստանի Հանրապետության կառավարության 2005 թվականի հուլիսի 14-ի «Հայաստանի Հանրապետության կառավարությանն առընթեր Հայաստանի Հանրապե​տության ոստիկանության ստորաբաժանումների կողմից պայմանագրային հիմունքներով պահպանության և անվտանգության ապահովման գծով իրականացվող ծառայությունների դիմաց ստացվող վճարների գումարների օգտագործման ուղղությունները 2005 թվականի տարեկան ծախսերի նախահաշվի ձևով հաստատելու, նախահաշվի կատարման հետ կապված առանձին հարցեր կանոնակարգելու և ծախսերի նորմատիվները հաստատելու մասին» N 1176-Ն որոշման 1-ին կետի «բ» ենթակետով հաստատված նորմատիվները, 2-րդ կետի «դ» ենթակետը, ինչպես նաև 4-րդ կետը գործում են նաև 2018 թվականի ընթացքում.

8) որ սույն որոշման 12-րդ կետի 1-ին ենթակետի «գ» պարբերությունում «Կարեն Դե​միր​ճյանի անվան Երևանի մետրոպոլիտեն» փակ բաժնետիրական ընկերության ստանձնած վարկային պար​տավորությունների կատարումը 2018 թվականին իրակա​նացվում է Հայաս​տանի Հանրա​պե​տության 2018 թվականի պետական բյուջեի նախագծի հաշվարկներում կիրառված տարադրամ​ների նկատմամբ դրամի փոխարժեքներին համապատասխան.

9) որ պետական իշխանության մարմինների կողմից Հայաստանի Հանրապետության 2018 թվականի պետական բյուջեի միջոցների հաշվին ավտոմեքենաների ձեռքբերումը պետք է իրականացվի Հայաստանի Հանրապետության կառավարության 2008 թվականի հուլիսի 24-ի N 830-Ն որոշմամբ և Հայաստանի Հանրապետության ֆինանսների նախա​րա​րի 2013 թվականի հոկտեմբերի 24-ի N 938-Ա հրամանով հաստատված չափորոշիչներին հա​մապատասխան` անկախ գնումների պլանում այլ չափորոշիչներով դրանց ներառված լինելու հանգամանքից.

10) որ «Հայաստանի Հանրապետության 2018 թվականի պետական բյուջեի մասին» Հա​յաստանի Հանրապետության օրենքի N 1 հավելվածի բյուջետային ծախսերի գործա​ռական դասա​կարգման 09 բաժնի 06 խմբի 01 դասի «36. Սոցիալապես անապահով աշակերտ​ներին անվճար դասագրքերով ապահովման գծով պետության կողմից համայնքի ղեկա​վա​րին պատվիրակված լիազորությունների իրականացման ֆինանսավորում» ծրագրով նա​խա​տեսված գումարների տրամադրման վրա չեն տարածվում Հայաստանի Հան​րա​պե​տու​թյան կառավարության 2003 թվականի դեկտեմբերի 24-ի N 1937-Ն որոշման դրույթ​նե​րը.

11) որ Հայաստանի Հանրապետության տարածքային կառավարման և զարգացման նա​խա​րա​րության գծով սույն որոշման N 5 հավելվածի 10-րդ բաժնի 09 խմբի 02 դասի «01. Պե​տա​կան հիմնարկ​ների և կազմակերպությունների աշխատողների սոցիալական փաթե​թով ապահո​վում» ծախսային ծրա​գրով նախատեսված բյուջետային հատկացումների գու​մա​րը ներառում է պետության կողմից Երևանի քաղա​քապետարանին ենթակա կրթա​կան ոլոր​տի պետական ոչ առևտրային կազմակերպությունների և Կարեն Դեմիրճյանի անվան Երևա​նի մետրոպոլիտենի ֆինանսավորման համար Երևանի քաղաքա​պե​տարանին հասա​նե​լիք գումարը` 2018 թվականի առաջին եռամսյակում՝ 115,439,1.0 հազ. դրամ, առաջին կի​սամ​յակում` 323,187.9 հազ. դրամ, ինն ամսում` 530,936.7 հազ. դրամ և տարեկան` 692,496.0 հազ. դրամ.

12) որ սույն կետի 11-րդ ենթակետով սահմանված Երևանի քաղաքապետարանին հա​սա​նելիք բյուջետային հատկացումների գլխավոր կարգադրիչի իրավունքները փո​խանց​վում են Երևանի քաղաքապետարանին.

13) սույն որոշման N 5 հավելվածի բյուջետային ծախսերի գործառական դասակարգ​ման 02 բաժնի 05 խմբի 01 դասի «02. Այլընտրանքային ծառայության ապահովում» ծրագ​րով նա​խատես​ված բյուջետային հատկացումների գլխավոր կարգադրիչները այլ​ընտ​​րան​​քային աշխա​տանքային ծառա​յողների դրամական բավարարման գու​մար​նե​րը պետք է վճա​րեն այլընտրան​քային աշխատանքային ծառայության վայրի կազմակեր​պու​թ​յուն​ների մի​​ջոցով.

14) «Եվրասիական տնտեսական միության մասին» պայմանագրի 5-րդ հավելվածի ար​ձանագրության 6-րդ կետի պահանջն ապահովելու նպատակով 2017 թվականի վերջին աշ​խա​տան​քային օրվա ընթացքում ներկրման մաքսատուրքերի, ինչպես նաև հատուկ, հակա​դեմփինգային, փոխ​հատուցման տուրքերի գումարների բաշխումից 2018 թվա​կանին Հայաս​տանի Հանրապետության պետական բյուջե փոխանցված գումարներն ար​տա​ցոլվում են Հայաս​տանի Հանրապետության 2017 թվականի պետական բյուջեի կատար​ման հաշվետ​վության մեջ: 
15) «Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» Հայաստանի Հանրապետության օրենքի 10-րդ հոդվածի համաձայն Հայաստանի Հանրապետության 2018 թվականի պետական բյուջե ստացվող դրոշմանիշային վճարի հաշվին հատ​կա​ցումները նույն օրենքի 27-րդ հոդվածին համապատասխան ստեղծված հատուցման հիմնադրամին՝

ա. կատարվում են առանց սահմանափակման, ուղիղ վճարումների միջոցով` առանց հիմ​նա​վորող փաստաթղթեր գանձապետարան ներկայացնելու, և նշված վճարի տեսքով փաստացի ստաց​ված եկամուտները և դրանց հաշվին կատարված ծախսերը սահմանված կարգով արտացոլ​վում են Հայաստանի Հանրապետության 2018 թվականի պետական բյու​ջեի կատարման հաշվետ​վու​թյուն​ներում, ընդ որում, Հայաստանի Հանրապետության ֆինա​ն​ս​ների նախարարու​թյունը յուրա​քանչ​յուր ամսվա վերջին աշխատանքային օրը դրոշմանիշային վճարի հաշվին հատուցման հիմնադրամին իրականացվող փոխանցում​ների գծով փաստացի կատարված ծախսերի չափով ավելացնում է Հայաստանի Հանրապե​տության 2018 թվականի պետական բյուջեի եկամուտների և ծախսերի ծրագրային ցուցանիշները, 

բ. հաշվառվում են բյուջետային ծախսերի գործառական դասակարգման 10 բաժնի 09 խմբի 02 դասի «26. Փոխանցումներ Հայաստանի Հանրապետության պաշտպանության ժամանակ զինծա​ռայողների կյանքին կամ առողջությանը պատճառված վնասների հատուցման հիմնադրամին» ծախսային ծրագրով (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով), որի գծով բյուջետային հատկացումների գլխավոր կարգադրիչը` Հայաստանի Հանրապետության կառավարությանն առընթեր պետական եկամուտների կոմիտեն է:

2. Հաստատել`

1) Հայաստանի Հանրապետության Ազգային ժողովի ընտրություններում 3 և ավելի տո​կոս ձայն հավաքած կուսակցություններին և կուսակցությունների դաշինքներին «Կու​սակ​ցու​թ​յունների մասին» Հայաստանի Հանրապետության օրենքին համապատասխան նյութական աջակ​ցության հա​մար «Հայաստանի Հանրապետության 2018 թվականի պետա​կան բյուջեի մասին» Հայաստանի Հան​րապետության օրենքի N 1 հավելվածի բյուջետային ծախսերի գոր​​ծառական դասակարգման 08 բաժնի 04 խմբի 02 դասի «01. Աջակցություն քա​ղա​քական կուսակցություններին, հասարակական կազմա​կերպություններին, արհմիու​թյուն​նե​րին» ծախսային ծրագրով Հայաստանի Հանրապետու​թյան ֆինանսների նախարա​րության համար նախատեսված հատկացումների բաշխումն ըստ առան​ձին կուսակցությունների` համաձայն N 9 հավելվածի (հիմք ընդունելով Հայաստանի Հանրապետու​թյան Ազգային ժողովի 2017 թվականի ընտրություն​ների արդ​յունքներով կուսակցությունների և կուսակ​ցությունների դաշինքների կողմից հա​վաք​ված ձայ​ների թվի մասին Հայաստանի Հանրապե​տության կենտրոնական ընտրա​կան հանձ​նա​ժո​ղովի տվյալները.

2) «Հայաստանի Հանրապետության 2018 թվականի պետական բյուջեի մասին» Հա​յաս​տա​նի Հանրապետության օրենքով նախատեսված պետության կողմից Երևանի քաղա​քա​պե​տին պատվիրակված լիազորությունների և սուբվենցիաների ֆինանսավորման այն ծրագ​րերի ցանկը, որոնց գծով Հայաստանի Հանրապետության տարածքային կառա​վար​ման և զարգաց​ման նախարա​րությանը վերապահված բյուջետային հատկա​ցումների գլխա​վոր կարգադրիչի իրավունքները փոխանցվում են Երևանի քաղաքա​պետարանին` հա​մա​ձայն N 10 հավելվածի. 

3) «Հայաստանի Հանրապետության 2018 թվականի պետական բյուջեի մասին» Հա​յաս​տա​նի Հանրապետության օրենքի N 1 հավելվածով սահմանված բյուջետային հատ​կա​​ցում​նե​րի հաշվին պետության կարիքների (բացառությամբ արտասահմանում գտնվող Հա​յաս​տա​նի Հանրապետու​թյան պետական հիմնարկների և ներկայացուցիչների գործու​նեության ապա​հովման ծրագրերի, ինչպես նաև օտարերկրյա պետությունների, միջազ​գային կազ​մա​կեր​պությունների և այլ արտաքին դոնորների աջակցությամբ Հայաստանի Հան​րա​պե​տութ​յու​​նում իրականացվող նպատակային ծրագրերի) համար 2018 թվականին իրականացվող գնում​ների պլանը` ըստ բյուջետային ծախսերի գերատես​չական/գոր​ծա​ռական դասա​կարգ​ման` համաձայն N 12 հավելվածի.

4) «Հայաստանի Հանրապետության 2018 թվականի պետական բյուջեի մասին» Հա​յաս​տանի Հանրապետության օրենքով նախատեսված բյուջետային ելքերը ծրագրային ձևա​չա​փով ներկայաց​նող փաստաթուղթը` համաձայն N 11 հավելվածի. 

5) Հայաստանի Հանրապետության կառավարությանն օրենքով վերապահված իրավա​սու​թ​յուն​​ների շրջանակներում բյուջետային հատկացումների գլխավոր կարգադրիչների գծով Հայաստանի Հանրա​պետության տվյալ տար​​վա պետական բյուջեով նախատեսված հատ​կա​ցում​ների վերաբաշ​խում​ների, միջեռամսյակային տեղա​շար​​​ժե​րի, նույն ծախ​սա​յին ծրա​գիրն իրակա​նաց​նող Հայաս​տա​նի Հանրապետության գոր​ծադիր իշխա​նու​​թյան համա​պա​տաս​խան մարմին​նե​րի ցան​​կերում փոփո​խութ​յուններ և (կամ) լրացումների, ինչպես նաև Հա​յաստանի Հանրապետության տվյալ տար​​վա պե​տա​կան բյուջեով նախատեսված հատ​կա​ցումների հաշվին պետության կարիքների համար իրա​կա​նացվող գնումների պլանում փոփոխությունների և լրացումների կատարման կարգը՝ համաձայն N 14 հավելվածի:

3. Հայաստանի Հանրապետության ֆինանսների նախարարին`

1) Հայաստանի Հանրապետության կառավարություն ներկայացնել առաջարկություններ`

ա. «Հայաստանի Հանրապետության 2018 թվականի պետական բյուջեի մասին» Հա​յաս​տանի Հանրապետության օրենքի 11-րդ հոդվածի 6-8-րդ, 11-րդ կետերով, 14-րդ կետի «բ»-«դ» ենթակե​տե​րով և 15-18-րդ կետերով Հայաստանի Հանրապետության կառավարությանը վերապահված իրավա​սու​թյունների իրականացման վերաբերյալ (անհրա​ժեշտության դեպ​քում),

բ. «Հայաստանի Հանրապետության բյուջետային համակարգի մասին» Հայաստանի Հանրապե​տության օրենքի 13-րդ հոդվածի 2-րդ մասով Հայաստանի Հանրապետության կա​ռա​վարությանը վերապահված իրավասությունների վերաբերյալ (անհրաժեշտության դեպ​քում),

2) Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացումներ կա​տարելու վերաբերյալ Հայաստանի Հանրապետության պետական կառավարման մար​մին​ներից ստաց​վող առաջարկությունները քննության առնել այդ առաջարկությունները սույն որոշման 4-րդ կետի 11-րդ ենթակետով սահմանված պահանջներին հա​մա​պա​​տաս​խա​նելու դեպքում.
3) բյուջետային տարվա առանձին ժամանակահատվածներում Հայաստանի Հանրա​պե​տության պետական բյուջեում` «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքով հաստատված բյուջետային ելքե​րի ֆինան​սավորման համար միջոցների անբավարարության առաջացման դեպքում, ժամա​նա​կավորապես` մինչև 2018 թվականի դեկտեմբերի 29-ը վերականգնելու պայմանով, ներ​գրա​վել առևտրային կազ​մա​կերպու​թյուններում պետական բաժնեմասի մասնավորե​ցումից (սեփակա​նաշնոր​հումից) ստաց​ված միջոցների կուտակման նպատակով բացված գան​ձա​պե​տական միասնական հաշվի սեփա​կանաշնորհման հատուկ ենթահաշվում միջոց​նե​րի առ​կա մնացորդի` այդ օրենքով նախատես​ված բյուջետային ելքերի ֆինանսա​վորմանը չուղղ​ված գումարները՝ ներկայացնելով այդ ենթահաշվի շարժը Հայաստանի Հանրապե​տու​թ​​յան 2018 թվականի պետական բյուջեի կատարման մասին հաշվետվու​թյունում (առան​ձին հավելվածով).
4) Հայաստանի Հանրապետության ֆինանսների նախարարության գանձապետարանի կողմից դուրս գրված կանխիկ դրամի ստացման չեկերի կանխիկացումն ապահովել Հա​յաս​տա​նի Հանրապետության առևտրային բանկերի հետ կնքված պայմանագրերին համապա​տաս​խան` հաշվի առնելով այն հանգամանքը, որ ըստ պայմանագրի բանկերին տրվող սպա​սարկման միջին վճարը չպետք է գերազանցի բանկերի կողմից կանխիկացված գու​մա​րի 0.1 տոկոսը.

5) «Հայաստանի Հանրապետության 2018 թվականի պետական բյուջեի մասին» Հա​յաս​տա​նի Հանրապետության օրենքի 11-րդ հոդվածի 3-րդ կետում նշված վճարումներն իրա​կա​նաց​նել առանց սահմանա​փակման` դրանց գծով կատարված ծախսերը և ստացված եկամուտներն այդ կետին համա​պա​տաս​խան արտացոլելով Հայաստանի Հանրապետու​թյան 2018 թվականի պետա​կան բյուջեի կա​տարման մասին հաշվետվություններում.

6) «Հայաստանի Հանրապետության 2018 թվականի պետական բյուջեի մասին» Հա​յաս​տա​նի Հանրապետության օրենքի 11-րդ հոդվածի 4-րդ կետում նշված վճարումներն իրա​կա​նաց​նել Հայաստանի Հանրապետության 2018 թվականի պետական բյուջեով նախատեսված Հա​յաստանի Հանրապետության կառավարության պահուստային ֆոնդից այդ նպատակով հատ​կացումներ նախատեսող Հայաստանի Հանրապետության կառավարության համապա​տաս​խան որոշման առկա​յությամբ` դրանց գծով կատարված ծախսերը և ստացված եկա​մուտ​ներն այդ կետին համապա​տասխան արտացոլելով Հայաստանի Հանրապետության 2018 թվականի պետական բյուջեի կատարման մասին հաշվետվություններում.

7) «Հայաստանի Հանրապետության 2018 թվականի պետական բյուջեի մասին» Հա​յաս​տանի Հանրապետության օրենքի N 1 հավելվածի NN 16 և 19 - 26 աղյուսակներում նշված ծրագրերն իրա​կա​նացնող պետական իշ​խա​նության մարմինների ներկայացմամբ, ներկայացման հիմքերը բա​վա​րար ճանաչվելու դեպ​քում, թույլատրել փոփոխությունների և լրացումների կատարումը նշված աղյու​սակ​նե​րում.

8) մեկամսյա ժամկետում Հայաստանի Հանրապետության կառավարության անունից Արցախի Հանրապետության կառավարության հետ կնքել պայմանագիր Հա​յաս​տանի Հանրապե​տու​թյան 2018 թվականի պետական բյուջեից Արցախի Հան​րապետությանը` մինչև 2021 թվականի հունվարի 1-ը մարման ժամկետով, տարեկան 0.01 տոկոս տոկոսադրույքով 51,428,169.3 հազ. դրամ բյուջետային վարկ տրամադրելու  (բացառությամբ այն դեպքերի, երբ այդ վարկերի մարման ժամկե​տի վերաբերյալ Հա​յաստանի Հանրապե​տու​թյան կառա​վա​րության և Արցախի Հանրապե​տու​թ​յան կառավա​րություն​ների միջև ձեռք է բեր​վել համաձայնություն մարման այլ ժամկետների վերաբերյալ).

9) Հայաստանի Հանրապետության 2018 թվականի պետական բյուջեից Հայաստանի Հան​րապետության համայնքներին սուբվենցիաներ հատկացնել համապատասխան հա​մայնք​​ների ղեկավար​ների և այդ սուբվենցիաների գծով հատկացումների գլխավոր կար​գադրիչ հանդիսացող` Հայաստանի Հանրապետության պետական կառավարման մարմին​նե​րի միջև կնքված սուբվեն​ցիաների տրամադրման պայմանների մասին պայմա​նագրերի առկայության դեպքում.

10) Հայաստանի Հանրապետության կառավարությանն առընթեր Հայաստանի Հանրա​պե​տության ոստիկանության ստորաբաժանումների կողմից Հայաստանի Հանրա​պե​​տութ​յան անունից պայմա​նագրային հիմունքներով պահպանության և անվտան​գության ապա​հով​ման գծով իրակա​նացվող ծառայությունների դիմաց այդ ծառայություն​ների պատ​վի​րա​տու​ներից արտաբյուջետային հաշվին 2018 թվականին ստաց​վող վճարների մուտքագրումն ու դրանց հաշվին Հայաստանի Հանրապե​տու​թյան անունից ծառայություն​ներ մատուցող Հայաստանի Հանրապե​տության կառա​վա​րու​​թյանն առընթեր Հայաստանի Հանրապետութ​յան ոստիկանության ստորաբաժանում​ների ֆինանսավորումն իրականաց​նել սույն որոշման 1-ին կետի 4-րդ ու 7-րդ ենթակետերին համա​պատասխան.

11) Հայաստանի Հանրապետության Ազգային ժողովի ընտրություններում 3 և ավելի տոկոս ձայն հավաքած կուսակցություններին (կուսակցությունների դաշինքներին) «Կուսակ​ցությունների մասին» Հայաստանի Հանրապետության օրենքին համապատասխան նյութա​կան աջակցության համար «Հայաստանի Հանրապետության 2018 թվականի պե​տական բյու​ջեի մասին» Հայաստանի Հանրապետության օրենքի N 1 հավելվածի բյուջե​տային ծախ​սե​րի գործառական դասակարգման 08 բաժնի 04 խմբի 02 դասի «01. Աջակցու​թյուն քա​ղա​քա​կան կուսակցություններին, հասարակական կազմակերպու​թյուններին, արհ​միութ​յուն​նե​րին» ծախսային ծրագրով Հայաստանի Հանրապետու​թյան ֆինանսների նախարարության գծով նախատեսված ծախսերի ֆինանսավորումը սույն որոշմամբ հաստատված բաշխման համաձայն իրականացնել Հայաստանի Հանրապե​տության ֆինանս​ների նախարարության գանձապետարանում այդ ծրագրի համար բացված գանձապե​տական հաշվից միջոցների ելքագրման և կուսակցությունների ու կուսակցու​թյունների դաշինքների բանկային հաշիվ​նե​րին փոխանցման միջոցով` նրանց կողմից Հայաստանի Հանրապետության ֆինանսների նա​խարարություն ներկայացված գրավոր պահանջագրի հիման վրա` առանց լրացուցիչ փաս​տաթղթեր ներկայացնելու.

12) ապահովել պետական սեփականություն հանդիսացող բաժնեմաս (բաժնետոմս) ունեցող ընկերություններում պետական սեփականություն հանդիսացող բաժնեմասին (բաժ​նե​տոմսին) համապատասխանող շահութաբաժինների` Հայաստանի Հանրապետու​թյան 2018 թվականի պետա​կան բյուջե վճարման (բացառությամբ Հայաստանի Հանրապե​տու​թ​յան կառավարության որոշում​ներով շահութաբաժինների վճարումից ազատված ընկերութ​յուն​ների), իսկ 50 տոկոս և ավելի պե​տա​կան սեփականություն հանդիսացող բաժնե​մաս (բաժ​նետոմս) ունեցող այն ընկերություն​ների գծով, որոնց լիազորված մարմինները ներ​կա​յաց​նում են շահութաբաժինների սահմանված չափի նվազեցման վերաբերյալ առաջար​կու​թ​յուն​ներ` նաև զուտ շահույթի բաշխման գործընթացի նկատ​մամբ հսկողությունը.

13) Հայաստանի Հանրապետության օրենսդրությամբ սահմանված կարգով ներկա​յացվող` Հայաստանի Հանրապետության 2018 թվականի պետական բյուջեի կատարման մասին եռամս​յակային հաշվետվություններում «Հայաստանի Հանրապետության 2018 թվականի պետական բյու​ջեի մասին» Հայաստանի Հանրապետության օրենքի 2-րդ, 3-րդ և 6-8-րդ հոդվածներով, 10-րդ հոդ​վածի 4-րդ կետով հաստատված բյուջետային մուտքերի և ելքերի գումարները, սույն որոշմամբ սահմանված բյուջետային մուտքերի և ելքերի եռամս​յա​կային (աճողական) ցուցանիշները, ինչպես նաև դրանց դիմաց ստացված մուտ​քերն ու կատարված ելքերն արտահայտել «Հայաստանի Հանրապետության 2018 թվականի պե​տա​կան բյուջեի մասին» Հայաստանի Հանրապետության օրենքի 9-րդ հոդվածի 10-րդ կետի և 11-րդ հոդվածի պահանջներին համապատասխան` հաշվի առնելով նաև սույն որոշ​ման N 14 հավելվածով սահմանված կարգի շրջանակներում ​​կատարված վերաբաշխումները, տեղա​շարժերը, լրացում​ները և փոփոխութ​յուն​նե​րը.

14) «Հայաստանի Հանրապետության 2018 թվականի պետական բյուջեի մասին» Հա​յաս​տա​նի Հանրապետության օրենքի N 1 հավելվածի բյուջետային ծախսերի գործա​ռա​կան դա​սա​կարգման`

ա. 01 բաժնի 01 խմբի 03 դասի «08. Հայաստանի Հանրապետությանը սուվերեն վար​կա​նիշ շնորհելու կապակցությամբ կազմակերպությունների կողմից մատուցված ծառայութ​յուն​նե​րի դիմաց վճարման ծախսեր», 01 բաժնի 01 խմբի 02 դասի «08. Բլումբերգ և Ռոյթերս տե​​ղեկատվական համա​կարգերի առևտրային տերմինալների տեղադրման և սպասարկման վճար» ծախսային ծրագրե​​րով Հայաստանի Հանրապետության ֆինանսների նախա​րա​րու​թ​յան գծով նախատեսված ծախ​սերի ֆինան​սավորումը սույն որոշման համաձայն իրա​կա​նաց​նել Հայաստանի Հանրապե​տության ֆինանսների նախարարության գանձապետարանում նշված ծրագրերի համար բացված գանձապե​տական հաշիվ​ներից միջոցների ելքագրման միջոցով` այդ ծրագրով նախատեսված ծառայությունները մատուցող՝ սույն պարբերութ​յու​նում նշված կազմակերպությունների կողմից Հայաստանի Հանրապե​տության ֆինանսների նա​խարա​րու​թյուն ներկայացված գրավոր պահանջի (ինվոյսի) հիման վրա` առանց լրա​ցու​ցիչ փաստաթղթեր ներկայացնելու,

բ. 01 բաժնի 01 խմբի 02 դասի «01. Գործադիր իշխանության, պետական կառավարման հան​րապետական և տարածքային կառավարման մարմինների պահպանում» ծախսային ծրագրի բյուջետային ծախսերի տնտե​սա​գի​​տական դասակարգման «Այլ ծախսեր» հոդվածով, Հայաստանի Հանրապետության ֆի​նանս​ների նախարա​րության և Հաշվապահական հաշվառման միջազգային ստանդարտ​նե​րի կոմիտե հիմնադրամի (IASCF) միջև կնքված «Սահմանափակ տարածքներում հեղի​նա​կա​յին իրավունքից հրաժարվելու վերաբերյալ» համաձայնագրի շրջանակներում Հայաստանի Հանրապետության ֆինանսների նախա​րա​​րության գծով նախատեսված ծախսերի ֆինան​սա​վորումը սույն որոշման համաձայն իրականացնել Հայաստանի Հանրապե​տության ֆի​նանս​ների նախարա​րության գանձապետարանում այդ ծրագրի համար բացված գան​ձա​պե​տա​կան հաշվից միջոցների ելքագրման միջոցով` սույն պարբերությունում նշված հիմնա​դրա​մի կողմից Հայաստանի Հանրապե​տու​թյան ֆինանսների նախարարություն ներկա​յաց​ված գրավոր պահանջի (ինվոյսի) հիման վրա` առանց լրացուցիչ փաստաթղթեր ներ​կա​յաց​​նելու,

գ. 01 բաժնի 01 խմբի 02 դասի «04. Ֆինանսական կառավարման համակարգի վճարա​հաշվար​կային ծախսեր» ծախսային ծրագրի բյուջետային ծախսերի տնտեսա​գիտական դա​սա​կարգման «Այլ ծախսեր» հոդվածով, Հայաստանի Հանրապետության ֆինանս​ների նա​խա​րարության և ՄԱԿ-ի առևտրային զարգացման կազմակերպության (ՍNCTAD) միջև ստո​րա​գրված DMFAS համակարգի սպասարկման պայմանագրով նախա​տեսված DMFAS 6.0 հա​մա​կարգի տեխնիկական սպասարկման և 2013 թվականի սեպտեմբերի 9-ի Հայաստանի Հան​րա​պետության և արտարժու​թային պետական պարտատոմսերի գլխավոր տեղա​բաշ​խող​ների միջև ստորագրված բաժանոր​դագրության պայմա​նագրի համաձայն Իռլանդական ֆոն​դային բորսայում Հայաստանի Հանրապե​տության արտար​ժութային պետական պար​տա​տոմսերի ցուցակման նպատակով Հայաս​տանի Հանրապե​տության ֆինանսների նա​խա​րա​րության գծով նախատեսված ծախսերի ֆինանսավորումը սույն որոշման համաձայն իրա​կանացնել Հայաստանի Հանրապետության ֆինանսների նախա​րարության գան​ձա​պե​տա​րանում այդ ծրագրի համար բացված գանձա​պետական հաշվից միջոցների ելքագրման միջոցով` սույն պարբերությունում նշված կազ​մակերպությունների կողմից Հայաստանի Հան​րապետության ֆինանսների նախարա​րու​թյուն ներկայացված գրավոր պահանջի (ին​վոյ​սի) հիման վրա` առանց լրացուցիչ փաս​տաթղթեր ներկայացնելու.

15) Հայաստանի Հանրապետության կառավարության որոշումներով, Հայաստանի Հան​րա​պետության 2018 թվականի պետական բյուջեով նախատեսված Հայաստանի Հանրա​​պե​տության կառավարության պահուստային ֆոնդից «Հայաստանի Հանրա​պե​տության 2017 թվա​կանի պետական բյուջեի մասին» Հայաստանի Հանրապետության օրեն​քի N 1 հա​վել​վածի բյուջետային ծախսերի գործառական դասակարգման 11 բաժնի 01 խմբի 01 դասի «01. ՀՀ կառա​վա​րության պահուստային ֆոնդ» ծախսային ծրագրով (սույն են​թա​կե​տում այսո​ւ​հետ` ծրագիր) սահմանված հատկացումներին ամրագրված բյուջետային ծախ​սե​րի տնտե​սագիտական դասա​կարգման հոդվածներից (սույն ենթակետում այսու​հետ` բա​զա​յին հոդ​վածներ) տարբերվող այլ հոդվածներով (սույն ենթակետում այսուհետ` տար​բեր​վող հոդ​ված​ներ) և Հայաստանի Հանրապետության կառա​վա​րությանը նախատես​ված հատ​կա​ցում​նե​րի գումարից որևէ այլ բյուջետային հատկացումների գլխավոր կար​գադրիչին (սույն են​թա​կե​տում այսուհետ` այլ ԲԳԿ) հատկացումների կատարման դեպքում դրանց ներ​քին միջ​հոդ​վա​ծա​յին և միջգե​րատես​չական վերաբաշխման միջոցով` սույն ենթակետում նշված Հայաս​տա​նի Հանրապետու​թյան կառավարության համապատասխան որոշում​ներով տար​բերվող հոդ​վածներով և այլ ԲԳԿ-ների գծով նախատեսված հատկա​ցումների չափով ավե​լացնել նշված ծրագրի գծով համապատաս​խան գերատես​չությունների նույն այդ տար​բեր​վող հոդ​ված​նե​րով նախատեսված հատկա​ցում​ները` նույն չափով պակա​սեցնելով բա​զային հոդվածնե​րով և Հայաստանի Հանրապետության կառավարու​թյան գծով նախա​տես​ված հատկացումները: Հա​յաստանի Հանրապետության 2018 թվականի պետա​կան բյու​ջեի կա​տարման մասին հաշ​վետ​վու​թյուններում սույն ենթակետում նշված վերաբաշ​խում​ներն ար​տացոլել Հա​յաս​տա​նի Հանրապետու​թյան կառավարության համապատասխան որո​շում​նե​րով հատկացված գու​մարների չափով: Համանման մոտեցում կիրառել նաև «Հայաստանի Հան​րապետության 2018 թվականի պետական բյուջեի մասին» Հայաստանի Հանրա​պե​տու​թ​յան օրենքի N 1 հա​վել​վածի բյուջե​տա​յին ծախսե​րի գործառական դասակարգման 01 բաժ​նի 01 խմբի 03 դասի «04. Արտասահ​մանյան պատվիրա​կու​թյունների ընդունելություններ» և «05. Արտասահման​յան պաշտո​նական գործուղումներ», 10 բաժնի 03 խմբի 01 դասի «03. Հա​սարակության և պե​տության հանդեպ հատուկ ծառա​յություններ ունեցած քա​ղա​քա​ցի​նե​րի մահվան դեպքում հրաժեշտի ծիսակատա​րության և թաղման կազմակերպում, գե​րեզ​մա​նի բարեկարգման և մա​հարձանի պատ​րաստման ու տեղադրման աշ​խա​տանք​​ներին աջակ​ցու​թյուն» ծրագրե​րով Հայաստանի Հանրապետության վարչապետի կող​մից ընդունված որո​շում​ներով, ինչպես նաև 01 բաժնի 01 խմբի 01 դասի «05. ՀՀ վե​րահս​կիչ պալատի պահուստային ֆոնդ», 03 բաժնի 03 խմբի 01 դասի «03. ՀՀ սահմանադրական դա​տա​րանի պահուստային ֆոնդ» և «04. ՀՀ դատա​րանների պահուստային ֆոնդ», 03 բաժ​նի 04 խմբի 01 դասի «02. ՀՀ դատա​խա​զության պահուստային ֆոնդ», ինչպես նաև 03 բաժնի 07 խմբի 01 դասի «02. ՀՀ քննչական կոմի​տեի պահուստային ֆոնդ» և «06. ՀՀ հա​տուկ քննչական ծառայության պահուստային ֆոնդ» ծրա​գրե​րով իրավասու մարմինների կողմից ընդունված որոշումներով հատ​կացում​ների կատարման դեպ​քում. 

16) դրական եզրակացություն չտալ Հայաստանի Հանրապետության 2018 թվականի պե​տական բյուջեով նախատեսված Հայաստանի Հանրապետության կառավարության պա​հուս​տային ֆոնդից հատկացումներ նախատեսող այն Հայաստանի Հանրապետության կա​ռավարության որոշ​ման նախագծերին, որոնցով առաջարկվող հատկացումների եռամս​յա​կա​յին բաշխման (աճողական) գումարների ընդունումը կհանգեցնի «Հայաստանի Հան​րա​պե​տության 2018 թվականի պետական բյուջեի մասին» Հայաստանի Հանրապե​տության օրենքով նախատեսված «ՀՀ կառավարության պահուստային ֆոնդ» ծախսային ծրագրի գծով հաստատված հատկացումների` սույն որոշման N 5 հավելվածով սահմանված եռամս​յա​կային բաշխման (աճողական) գումարների գերազանցմանը.

17) մինչև Հայաստանի Հանրապետության կառավարության կողմից` Հայաստանի Հան​րա​պետության կառավարությանն առընթեր Հայաստանի Հանրապետության ոստի​կա​նու​թ​յան (սույն ենթակետում այսուհետ` ոստիկանություն) մասով Հայաստանի Հանրա​պե​տու​թ​յան կառավարության 2010 թվականի ապրիլի 29-ի N 483-Ն որոշմամբ նախատես​ված ծրագ​​րերի գծով 2018 թվականի արտաբյուջետային հաշիվներից կատարվող ծախսերի նախահաշիվների հաստատումը, այդ ծրագրերի գծով 2018 թվականի առաջին եռամսյակում բյուջետային ծախսերի տնտեսագիտական դասակարգման ընթացիկ ծախսերի յուրա​քանչ​յուր հոդվածով (սույն ենթակետում այսուհետ` ընթացիկ ծախսերի հոդված) ֆինան​սա​վո​րու​մը համապատասխան արտաբյուջետային հաշիվներից՝ իրականացնել դրանցում առկա մի​ջոցների սահմաններում, սույն ենթակետում նշված որոշմամբ հաստատված ոստի​կա​նու​թ​յան արտաբյուջետային հաշիվների միջոցների ծախսման 2017 թվականի տարե​կան նախա​հաշիվներում ընթացիկ ծախսերի համապատասխան հոդվածներով նախատեսված տարե​կան գումարների 1/4-ից ոչ ավելի չափով (բացառությամբ «աշխա​տողների աշխա​տա​վար​ձեր և հավելավճարներ» հոդվածով նախատեսված ծախսերի, որոնց ֆինանսավորումն իրա​կա​նացնել հաշվարկված ամբողջ ծավալով)` ըստ ոստիկանության կողմից Հայաստանի Հան​րապետության ֆինանսների նախարարություն ներկայացվող 2018 թվականի ար​տա​բյու​ջետային միջոցների գոյացման և տնօրինման առաջին եռամսյակի նախահաշիվների:

4. Հայաստանի Հանրապետության գործադիր իշխանության հանրապետական և տա​րած​քային կառավարման մարմինների ղեկավարներին`

1) 2018 թվականի վերջին աշխատանքային օրվա ավարտին` համակարգի բյուջետային հիմ​նարկների (ներառյալ օտարերկր​յա պետությունների և միջազգային կազմակերպութ​յուն​նե​րի աջակ​ցությամբ Հայաստանի Հանրա​պետությունում իրականացվող վարկային և դրա​մաշ​նորհային ծախ​սային ծրագրեր իրականացնող գրասենյակների հաշիվներում Հայաս​տա​նի Հանրապետության կառավա​րութ​յան համաֆինանսավորման գումարները) դրամ​ար​կ​​ղե​​րում և գանձապետական հաշիվ​ներում Հայաստանի Հանրապե​տու​թյան պետա​կան բյուջեի միջոցների առկա մնացորդները 2018 թվականի բյուջետային տարվա վերջին օրվան հաջորդող աշխատանքային օրվա ընթացքում փոխանցել Հայաս​տա​նի Հանրապե​տու​թյան պետական բյուջե` որպես 2018 թվականի բյուջետային տարում չօգտագործված մի​ջոցներ.

2) ձեռնարկել բոլոր անհրաժեշտ միջոցները` Հայաստանի Հանրապետության 2018 թվա​կա​նի պետական բյուջեով նախատեսված` արտաքին աղբյուրներից վարկերի և պաշտո​նա​կան դրամաշ​նորհ​ների ստացման նախապայմանների ապահովման համար.

3) սահմանել խիստ հսկողություն ենթակա հիմնարկների կողմից իրականացվող ծախ​սերի նկատմամբ, կանխել և թույլ չտալ հաստատված նախահաշիվների առանձին ծախ​սա​յին հոդվածների նկատմամբ փաստացի ծախսերի գերազանցում.

4) Հայաստանի Հանրապետության պետական կառավարման մարմիններին և դրանց են​թակայության պետական հիմնարկներին, պետական ոչ առևտրային կազմակերպու​թ​յուն​նե​րին ամ​րաց​ված գույքի (այդ թվում` տարածքների) վարձակալության պայմա​նագրերում, վարձատուի համա​ձա​յնությամբ, վարձակալի կողմից իր միջոցների հաշվին վարձակալված գույ​քից (այդ թվում` տարածքից) անբաժանելի բարելավումների կատարման հնարավո​րու​թ​յուն նախատեսել միայն այդ բարելավումների արժեքի` ինչպես պայմանագրի գործողության ընթացքում, այնպես էլ պայմա​նագրի գործողության դադարեցումից հետո վարձատուի կող​մից փոխհատուցման բացառման վերա​բերյալ դրույթի նախատեսման դեպքում: Մինչև սույն որոշումն ուժի մեջ մտնելը` կնքված վարձակա​լության պայմանագրերի գործողության ըն​թաց​քում, առանց Հայաստանի Հանրապետու​թյան ֆի​նանս​ների նախա​րարության թույլտվու​​​​թ​յան, չհամաձայնել նշված բարելավումների իրականաց​մանը.

5) Հայաստանի Հանրապետության ֆինանսների նախարարությանը տրամադրել սույն որոշման N 6 հավելվածով սահմանված` Հայաստանի Հանրապետության 2018 թվականի պետական բյուջեի եռամսյակային կտրվածքով ծրագրավորված եկամուտների հավա​քագր​ման արդյունքների և դրանց` ծրագրային ցուցանիշներից շեղումների պատճառների մասին հաշվետվություն (յուրաքանչ​յուր մարմինը` իր մասով, ըստ առանձին եկամտա​տեսակների)` մինչև տվյալ եռամսյակի վերջին ամսվան հաջորդող երկրորդ ամսվա 5-ը.

6) Հայաստանի Հանրապետության 2018 թվականի պետական բյուջեից համայնքներին տրամադրվող սուբվենցիաների գծով հատկացումների գլխավոր կարգադրիչ հանդի​սա​նալու դեպ​քում այդ սուբվենցիաները տրամադրելու համար Հայաստանի Հանրապե​տության համապա​տաս​խան համայնքների ղեկավարների հետ կնքել սուբվենցիաների տրամադր​ման պայմանների մասին պայմանագրեր (վերջիններում այլ պայմանների հետ հանդերձ պարտադիր նշելով համայնքների կողմից ստացված սուբվենցիաների ոչ նպատակային ծախս​ված միջոցների Հայաստանի Հանրապե​տության պետական բյուջե վերադարձման պա​հանջը).

7) Հայաստանի Հանրապետության 2018 թվականի կապիտալ շի​նա​րարության և հիմ​նա​նո​րոգման ծախսերի պետական պատվերով նախատեսված առան​ձին օբյեկտների գծով սահմանված հատկացումների գումարների և դրանց նախա​հաշվային արժեքների միջև դրական տարբերության և (կամ) մրցույթների արդյունքներով տնտեսված գումարների առա​ջացման դեպքում Հայաստանի Հանրապետության կառավարություն ներ​կա​յացնել առա​ջարկություն ազատված բյուջետային հատկացումների 70 տոկոսը Հայաստանի Հան​րապետության 2018 թվականի պետական բյուջեով կառավարության պահուստային ֆոնդ ուղղելու վերա​բերյալ, եթե կառավարության կամ վարչապետի կամ ավելի բարձր իրա​վա​կան ակտով այլ բան չի նախատեսում (Հայաստանի Հան​րա​պե​տու​թյան պաշտպա​նության նա​խա​​րա​րու​թ​յան և Հայաստանի Հան​րա​պե​տու​թյան կառավարությանն առընթեր ազգային անվտան​գու​թյան ծա​​ռա​​յության կողմից գնման գործընթացի շրջանակներում կնքված գոր​ծարքների արդ​յուն​քում տնտե​սում​ների առաջացման դեպքում սույն դրույթը կիրառելի չէ).
8) յուրաքանչյուր եռամսյակի ավարտից հետո 25-օրյա ժամկետում Հայաստանի Հան​րապետության ֆինանսների նախարարություն ներկայացնել բացատրա​գիր իրենց կողմից ղեկա​վարվող մարմինների կողմից իրականացվող ծրագրերի գծով սույն որոշմամբ սահմանված բյու​ջե​տային հատկացումների եռամսյակային (աճողական) սահ​մա​նա​քանակների չիրաց​ման պատ​ճառների վերաբերյալ, ինչպես նաև տեղեկատվություն այդ սահմանաքանակների չի​րաց​ված մասի՝ 2018 թվականի մնացած ժամանակահատվածում իրացման գծով ձեռ​նարկված միջոցների կամ այդ մասի հետագա իրացման աննպա​տա​կահարմարության կամ անհնարինության մասին.
9) ապահովել պատշաճ հսկողություն ենթակա պետական հիմնարկների և կազմակեր​պություն​ների կողմից «Հայաստանի Հանրապետության 2018 թվականի պետական բյուջեի մասին» Հայաստանի Հանրապետության օրենքի N 1 հավելվածի բյուջետային ծախսերի գոր​ծառական դասա​կարգման 10 բաժնի 09 խմբի 02 դասի «01.Պետական հիմնարկների և կազմակերպություն​ների աշխատողների սոցիալական փաթեթով ապահովում» ծախսային ծրագրով նախատեսված հատկացումների՝ Հայաստանի Հանրապետության օրենսդրու​թյամբ սահմանված շրջանակներում նպատակային օգտագործման նկատմամբ.

10) Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացումներ կատա​րելու վերաբերյալ Հայաստանի Հանրապետության կառավարություն կամ Հայաս​տանի Հանրապե​տության ֆինանսների նախարարություն առաջարկություններ ներկայաց​նելիս` 

ա. դրանցում նշել այդ հատկացումների տրամադրման ժամանակացույցը` ըստ եռամս​յակ​​ների (նաև աճողական), կատարվելիք գնումների պլանը և նշված հատկացման շնորհիվ իրակա​նացվելիք ծրագիրը (միջոցառումը) բնութագրող արդյունքի ցուցանիշների եռամսյա​կա​յին (աճողա​կան) կանխատեսումը,
բ. դրանց հետ ներկայացնել  տեղեկատվություն նշված հատ​​​կացման հասցեատեր հան​դի​սա​ցող ոլորտին Հայաստանի Հանրապետության 2018 թվականի պետական բյուջեով նա​խա​տեսված հատ​կա​​ցում​նե​րից` Հայաստանի Հանրապետության կառավարության պա​հուս​​տա​​յին ֆոնդ նույն չափի գումար վերա​բաշ​խե​լու հնարավորության մասին (անհրաժեշ​տության դեպքում այն նա​խապես համաձայնեցնելով տվյալ ոլորտում պետական կառա​վարում իրականացնող պե​տա​կան կառա​վարման մարմ​նի հետ).

11) սույն որոշման 6-րդ կետի 1-ին ենթակետում, 11-րդ կետի 2-րդ ենթակետում, 13-րդ, 14-րդ, 15-րդ և 16-րդ կետերում, 17-րդ կետի 1-ին ենթակետում, 19-րդ, 21-րդ, 26-րդ, 27-րդ և 28-րդ կետերում նշված` պետա​կան պատվերների, ծրագրերի և ծախսերի գծով վճարումները կատարել այդ պատ​վերների, ծրագրերի և ծախ​սերի գծով հատկացումների գլխավոր կարգադրիչների կողմից հաս​տատվող գերատեսչա​կան ակտերը ​դրանք ընդունող գերատեսչությունների պաշ​տո​նական վեբկայ​քում հրապարակվելուց և Հայաստանի Հանրապետության կառավարու​թյան աշխատակազմ ներկա​յացնելուց  հետո: 

5. Պետական սեփականություն հանդիսացող բաժնեմաս (բաժնետոմս) ունեցող ըն​կե​րու​թ​յունների բաժնետիրոջ իրավասություններ իրականացնող` Հայաստանի Հանրա​պե​տու​թ​յան կառա​վա​րության կողմից լիազորված մարմինների ղեկավարներին` ապահովել.

1) Հայաստանի Հանրապետության կառավարության 2011 թվականի մարտի 3-ի «Պետության սեփականություն հանդիսացող բաժնեմաս ունեցող առևտրային կազմակեր​պությունների շահույթի բաշխման, շահութաբաժինների հաշվարկման և Հայաստանի Հան​րա​պետության պետական բյուջե վճարման կարգը հաստատելու և Հայաստանի Հան​րա​պե​տու​թյան կառավարության 2001 թվականի դեկտեմբերի 5-ի N 1194 որոշման մեջ փո​փո​խություն կատարելու մասին» N 202-Ն որոշմամբ սահմանված չափով և հաստատված կար​գով ու ժամկետներում շահութաբաժինների վճարումը Հայաստանի Հանրապետության 2018 թվականի պետական բյուջե. 

 2) պետական սեփականություն հանդիսացող բաժնեմաս (բաժնետոմս) ունեցող ընկե​րու​թ​յունների` նախորդ տարիների ֆինանսատնտեսական գործունեության արդյունքում շահու​​թա​բաժին​ների գծով Հայաստանի Հանրապետության պետական բյուջեի նկատմամբ 2018 թվա​կանի հուն​վարի 1-ի դրությամբ առաջացած պարտքերի մարումը` մինչև 2018 թվականի հուլիսի 1-ը:

6. Հայաստանի Հանրապետության կրթության և գիտության նախարարին` 

1) հաստատել, ​նախարարության պաշտոնական վեբկայքում հրապարակել և Հայաս​տանի Հանրապետության կառավարության աշխատակազմ ներկայացնել ռազմագի​տութ​յան կաբինետներն ուսումնաօժանդակ նյութերով ապա​հովման, ​տարրական դասա​րան​ների աշակերտ​ներին անվճար դասագրքերով և ուսում​նա​կան գրականությամբ ապահովման, ինչպես նաև կրթության առանձնա​հա​տուկ պայմանների կարիք ունեցող երեխաների կրթության կազմակերպման համար նա​խա​տես​ված ծրագրերի, ձեռնարկների, ուսումնական այլ նյութերի մշակման, հրատարակման և ձեռքբերման ծրագրերը` մինչև 2018 թվականի ապրիլի 3-ը. 

2) մինչև 2018 թվականի սեպտեմբերի 11-ը Հայաստանի Հանրապետության ֆինանսների նախարարություն ներկայացնել 2018 թվականի հունվարի 1-ի դրությամբ և 2018/2019 ուսումնա​կան տարվա սկզբում դասարանների փաստացի կոմպլեկտավորման արդյուն​քում հանրակրթական դպրոցների աշակերտների թվի (ներառյալ նախա​դպրո​ցա​կան և ներառա​կան կրթության մեջ ընդգրկված երեխաները) մասին տվյալները` տար​բե​րակ​ված ըստ հարթա​վայրային, լեռնային, բարձր լեռնային բնակավայրերում գտնվող դպրոցների (ներառ​յալ ավագ դպրոցները), ինչպես նաև 2018/2019 ուսումնական տարվա սկզբի դրությամբ հատուկ հանրակրթական ուսումնական հաստատությունների և նախնա​կան մասնա​գի​տա​կան (արհեստագործական) ուսումնական հաստատությունների սովորող​նե​րի թվի վերա​բեր​յալ տվյալները:

7. Հայաստանի Հանրապետության աշխատանքի և սոցիալական հարցերի նախա​րարին` Հայաստանի Հանրապետության կառավարություն ներկայացնել առաջարկու​թյուն​ներ սոցիալական օգնության ծառայությունների գործունեության կազմակերպման բնա​գա​վա​​ռում պետության կողմից համայնքների ղեկավարներին պատվիրակված լիազորու​թյունների իրականացման 2018 թվականի ծախսերի կատարման նորմատիվների և պատ​վի​րակ​վող լիազորությունների բնութագրերի (դրանց նկարագրության, ինչպես նաև որա​կա​կան և (կամ) քանակական չափանիշների) վերաբերյալ` մեկամսյա ժամկետում:

8. Հայաստանի Հանրապետության մշակույթի նախարարին` մինչև 2018 թվականի ապրիլի 1-ը Հայաստանի Հանրապետության ֆինանսների նախարարություն ներկայացնել «Կինոնկարների արտադրություն» ծրագրի շրջանակներում արտադրվող ֆիլմերի գծով ծախսերի նախահաշիվները:

9. Հայաստանի Հանրապետության սպորտի և երիտասարդության հարցերի նախա​րարին` Հայաստանի Հանրապետության ֆինանսների նախարարություն ներկայաց​նել`

1) Հայաստանի Հանրապետության Նախագահի անվանական թոշակի արժանացած Օլիմ​պիական խաղերում, աշխարհի և Եվրոպայի առաջնություններում բարձր արդյունքների հասած` Հայաս​տանի Հանրապետության հավաքական թիմերի մարզիկների և նրանց մար​զիչների 2018 թվականի ցուցակը.

2) Հայաստանի Հանրապետությունում գործող երիտասարդական հասարակական կազ​մակերպությունների գործունեության, հասարակական կյանքին երիտասարդության մաս​նակ​ցության խթանմանը, միջազգային երիտասարդական համագործակցության զար​գաց​մանն ուղղված և «Հայաս​տանի Հանրապետության տարվա երիտասարդական մայրա​քա​ղաք» մրցույթի կազմակերպ​ման ծրագրերի ծախսերի նախահաշիվները:

10. Հայաստանի Հանրապետության արտաքին գործերի նախարարին` երկշաբաթյա ժամկետում Հայաստանի Հանրապետության ֆինանսների նախարարություն ներկայացնել`

1) Հայաստանի Հանրապետության դեսպանությունների և ներկայացուցչությունների պահ​պան​ման գծով Հայաստանի Հանրապետության 2018 թվականի պետական բյուջեով նա​խա​տեսված հատկացումների բաշխումն ըստ առանձին դեսպանությունների և ներկա​յացուցչությունների` եռամսյակային (աճողական) կտրվածքով.

2) միջազգային կազմակերպություններին Հայաստանի Հանրապետության անդա​մակ​ցության վճարների գծով Հայաստանի Հանրապետության 2018 թվականի պետական բյու​ջեով նախատես​ված հատկացումների ընդհանուր գումարի բաշխումն ըստ առանձին կազ​մա​կերպությունների` եռամսյակային (աճողական) կտրվածքով:

11. Հայաստանի Հանրապետության արդարադատության նախարարին` մեկամսյա ժամ​կետում՝ 

1) Հայաստանի Հանրապետության կառավարություն ներկայացնել առաջար​կու​թյուններ քաղաքացիական կացության ակտերի գրանցման ծառայության գործունեության կազ​մա​կերպման բնագավառում պետության կողմից համայնքների ղեկավարներին պատ​վի​րակ​ված լիազորություն​ների իրականացման 2018 թվականի ծախսերի կատարման նորմա​տիվ​ների և պատվիրակվող լիազորությունների բնութագրերի (դրանց նկարա​գրության, ինչպես նաև որակական և (կամ) քանակական չափանիշների) վերաբերյալ.

2) հաստատել, ​նախարարության պաշտոնական վեբկայքում հրապարակել և Հայաս​տանի Հանրապետության կառավարության աշխատակազմ ներկայացնել՝

ա. փորձաքննու​թյունների կատարման ծառայությունների ձեռքբերման գծով 2018 թվա​կանի պետական պատվերը,

բ. հրատարակչական, տեղեկատվական և տպագրական ծառայությունների գծով միջոց​ների բաշխումը​​:

12. Հայաստանի Հանրապետության տարածքային կառավարման և զարգացման նախա​րա​րին`

1) «Հայաստանի Հանրապետության 2018 թվականի պետական բյուջեի մասին» Հայաս​տա​նի Հանրապետության օրենքով նախատեսված պետության կողմից Երևանի քաղաքա​պե​տին պատվիրակ​​ված լիազորությունների ֆինանսավորման ծրագրերի (ներառյալ սույն որոշ​ման 1-ին կետի 11-րդ ենթակետով նախատեսված ծրագրերի) գծով սահմանված բյու​ջե​տա​յին հատկացումների գլխավոր կարգադրիչի իրավունքները վերապահել Երևանի քա​ղաքապետարանին` պայմանով, որ Երևանի քաղաքապետարանի կողմից`

ա. այդ լիազորությունների իրականացման հետ կապված ծախսերը պետք է իրա​կա​նաց​վեն պետական կառավարչական հիմնարկների կողմից 2018 թվականին իրակա​նացվող նմա​նատիպ ծախսերի կատարման և Հայաստանի Հանրապետության օրենսդրու​թյամբ սահ​մանված կարգին համապատասխան,

բ. սույն որոշման 1-ին կետի 11-րդ ենթակետում նշված և N 10 հավելվածում ներկա​յացված ծրագրերի գծով նախատեսված բյուջետային միջոցների տնօրինման և դրա շրջա​նակներում Հայաստանի Հանրապետության 2018 թվականի պետական բյուջեի կատարման մա​սին հաշվետ​վու​թյունները սահմանված կարգով կներկայացվեն Հայաստանի Հանրա​պե​տու​թյան տարած​քային կառա​վարման և զարգացման նախարարություն և Հայաստանի Հան​րապետության ֆինանսների նախարարություն,

գ. «Հայաստանի Հանրապետության 2018 թվականի պետական բյուջեի մասին» Հայաս​տանի Հանրապետության օրենքի N 1 հավելվածի բյուջետային ծախսերի գործա​ռական դա​սա​կարգման 04 բաժնի 05 խմբի 05 դասի «01. Երևանի մետրոպոլիտենի աշխա​տանք​ների կազմակերպման բնագա​վառում պետության կողմից համայնքի ղեկա​վարին պատ​վի​րակ​ված լիազորությունների իրակա​նացման ֆինանսավորում» ծրագրով նախատեսված 2,712,346.0 հազ. դրամ գումարից 1,933,279.6 հազ. դրամն ուղղվելու է «Կարեն Դեմիրճ​յա​նի անվան Երևանի մետրոպոլիտեն» փակ բաժնետիրա​կան ընկերության գործառնական գործունեության արդյունքում առաջացող ֆինանսական ճեղքվածքի ծածկմանը, իսկ 779,066.4 հազ. դրամը` Վերակառուցման և զարգացման եվրոպական բանկի և Եվրոպա​կան ներդրումային բանկի վարկային ծրագրերով ենթավար​կային պայմանա​գրե​րով ըն​կե​րությանը նախատեսված վարկերի գծով առաջացող պարտավո​րությունների կատարմանը.

2) Հայաստանի Հանրապետության տարածքային կառավարման և զարգացման նախա​րարության և Երևանի քաղաքապետարանի միջև կնքվող սուբվենցիաների տրա​մադրման պայմա​նագրերում նախատեսել, որ սուբվենցիաների գումարների նպատա​կային օգտա​գործ​ման նկատ​մամբ Հայաստանի Հանրապետության տարածքային կառա​վարման և զար​գացման նախա​րարու​թյունն իրականացնում է նախնական փաս​տաթղթային հսկողու​թյուն, իսկ հետավար​տական հսկո​ղու​թյունն իրականացնում է Հայաստանի Հանրա​պետության կա​​ռավարության կողմից լիազորված պետական կառավարման մարմինը` Հայաստանի Հանրապետության օրենսդրությամբ սահմանված կարգով.

3) երկամսյա ժամկետում Հայաստանի Հանրապետության ֆինանս​նե​րի նախարա​րու​թյուն ներկայաց​նել առաջարկություն Հայաստանի Հանրապետության 2018 թվականի պե​տա​կան բյուջեով նախատեսված բյուջետային ծախսերի գործառական դասակարգման 01 բաժնի 08 խմբի 01 դասի «02. Պետական աջակցություն սահմանամերձ համայնքներին» ծրագրերի գծով նախատեսված հատկացումների ըստ պետական կառավարման մարմին​ների բաշխման վերաբերյալ.

4) սույն որոշման N 5 հավելվածի բյուջետային ծախսերի գործառական դասակարգման 02 բաժնի 05 խմբի 01 դասի «02. Այլընտրանքային ծառայության ապահովում» ծրագրով Հայաստանի Հանրապետության տարածքային կառավարման և զարգացման նախարա​րության գծով նախատես​ված ֆինանսական միջոցները փոխանցել Երևանի քաղաքա​պետարանին՝ Երևան քաղաքի այլընտ​րան​քային աշխատանքային ծառայության վայրի կազմակերպությունների միջոցով այլընտրան​​քային աշխատանքային ծառայողների դրամա​կան բավարարման գումարները վճարելու համար:

13. Հայաստանի Հանրապետության տնտեսական զարգացման և ներդրումների նախա​րարին` երկամսյա ժամկետում հաստատել, ​​​նախարարության պաշտոնական վեբկայքում հրապա​րա​կել և Հայաստանի Հանրապետության կառավարության աշխատակազմ ներկա​յացնել 2018 թվականի հետևյալ ծրագրերը` 

1) պետական աջակցություն Հայաստանի ՓՄՁ ԶԱԿ հիմնադրամի կանոնադրական հիմնախնդիրների  իրականացմանը.

2) ստանդարտների մշակման ծառայությունների.

3) Հայաստանի Հանրապետության արտահանմանն ուղղված արդյունաբերական քաղաքա​կանության ռազմավարությամբ նախատեսված միջոցառումների իրականացման պետա​կան աջակ​ցության.

14. Հայաստանի Հանրապետության տնտեսական զար​​գացման և ներդրումների նախա​րա​րության զբոսաշրջության պետական կոմիտեի նա​խա​գահին` երկամսյա ժամկետում հաստատել, կոմիտեի պաշտոնական վեբկայքում հրապարակել և Հայաստանի Հանրապե​տու​թյան կառավա​րության աշխա​տա​կազմ ներկայացնել 2018 թվա​կանի զբոսաշրջության զարգացման ծրագիրը:

15. Հայաստանի Հանրապետության սփյուռքի նախարարին` հաստատել և մինչև 2018 թվա​կանի մայիսի 3-ը նախարա​րության պաշտոնական վեբկայքում հրապարակել սփյուռքի հայկական կրթական հաստա​տու​թյուններին ուսումնական գրա​կա​նու​թ​յան և օժանդակ նյութերի ցանկը, մինչև 2018 թվականի դեկտեմբերի 15-ը Հայաստանի Հանրապետության կա​ռա​վարության աշխատակազմ ներկայացնել ​​սփյուռքի հայկական կրթական հաստա​տու​թյուններին ուսումնական գրա​կա​նու​թ​յան և օժանդակ նյութերի մշակման և տրա​մադրման նպատակով նախատեսված հատ​կա​ցում​ների բաշ​խու​մը:
​​​​​16. Հայաստանի Հանրապետության գլխավոր դատախազին` մեկամսյա ժամկետում  հաս​տատել, գլխավոր դատախազության պաշտոնական վեբկայքում հրապարակել և Հայաստանի Հանրա​պետության կառավարության աշխատակազմ ներկայացնել փոր​ձաքննութ​յուն​ների կատար​ման ծառայությունների ձեռքբերման գծով 2018 թվականի պե​​տա​կան պատ​վերը։
17. Հայաստանի Հանրապետության տրանսպորտի, կապի և տեղեկատվական տեխ​նո​​լոգիաների նախարարին` 

1) հաստատել, նախարարության պաշտոնական վեբկայքում հրապարակել և Հայաստանի Հանրապետության կառավարության աշխատակազմ ներկայացնել 2018 թվականի հետևյալ ծրագրերը՝ 
ա. Հայաստանի Հան​րա​պետու​թյան 2018 թվականի պետական բյուջեով պարբերական պահպանման (միջին նորոգման) աշխատանքների իրականացման համար նախատեսված` սույն որոշման N 5 հավելվածի N 15 աղյուսակի 1.2-րդ կետում ներկայացված գումարի օգ​տա​գործման (բաշխումն ըստ օբյեկտների).
բ. տեղեկատվական տեխնոլոգիաների ոլորտի խթանման ծառայությունների.

գ. Գյումրու և Վանաձորի տեխնոլոգիական կենտրոնների գործունեության իրակա​նացման. 

2) մշտադիտարկում իրականացնելու նպատակով Հայաստանի Հանրապետության ֆինանս​ների նախարարություն ներկայացնել սույն որոշման N 5 հավելվածի N 19 «Ճանա​պար​​հային ոլորտի կատարողական հիմնական ցուցանիշները» աղյուսակի Հայաստանի Հան​րապետության տրանս​պորտի, կապի և տեղեկատվական տեխնոլո​գիաների նա​խա​րա​րության և սույն որոշման 24-րդ կետով ներկայացված ճանապարհային հիմնական կատա​րո​ղական ցուցանիշների փաստացի արդյունքների վերաբերյալ (ներառյալ միջազգային ան​հար​թության ինդեքսը) ամփոփ տեղե​կատվություն 2018 թվականի առաջին կիսամյակի կտրվածքով` մինչև 2018 թվականի հուլիսի 30-ը, իսկ տարեկան կտրվածքով` մինչև 2019 թվա​կանի մարտի 1-ը.
18. Հայաստանի Հանրապետության կառավարությանն առընթեր քաղաքաշինության պետա​կան կոմիտեի նախագահին` եռամսյա ժամկետում Հայաստանի Հանրապետության կառավա​րության ներկայացնել առաջարկություն «Հայաստանի Հանրապե​տութ​յան 2018 թվականի պետա​կան բյուջեի մասին» Հայաստանի Հանրա​պե​տու​թյան օրենքի N 1 հավելվածի բյուջետային ծախսերի գործառական դասակարգման 06 բաժնի 01 խմբի 01 դասի «02. Երկրաշարժի հետևան​քով անօթևան մնացած ընտանիքների բնակարանային ապա​հովում» ծրագրի բյուջետային ծախսերի տնտեսա​գի​տա​կան դասակարգման «Այլ կապիտալ դրա​մաշնորհներ» հոդվածով  նախա​տես​ված հատ​կա​ցումների հաշվին աղետի գոտու բնակա​վայրերում երկրաշարժի հետևանքով անօթևան մնացած ընտանիքների բնակարանային ապահովման պետա​կան աջակցության 2018 թվա​կանի միջոցա​ռումների վերաբերյալ:
19. Հայաստանի Հանրապետության էներգետիկ ենթակառուցվածքների և բնական պաշար​ների նախարարության ջրային տնտեսության պետական կոմիտեի նախագահին` երկամսյա ժամկետում.
1) Հայաստանի Հանրապետության կառավարության աշխատակազմ ներկայացնել առաջար​կու​թյուն «Խմելու ջրի մատակարարման և ջրահեռացման ծառայությունների սուբսիդա​վորում» ծրա​գրի շրջանակներում սուբսիդիաների տրամադրման գործընթացի կանոնակարգման վերա​բերյալ,  

2) Հաստատել, կոմիտեի պաշտոնական վեբկայքում հրապարակել և Հայաստանի Հանրապե​տության կառավարության աշխատակազմ ներկայացնել`

· ոռոգման ծառայություններ մատուցող ընկերություններին 2018 թվականի ֆինան​սական աջակցության տրամադրման չափաքանակները` ըստ առանձին ջրօգտագործողների ընկերություն​ների,

· ոռոգման համակարգի առողջացման 2018 թվա​կանի աջակցության տրամադրման ծրագիրը:

20. «Հայաստանի Հանրապետության 2018 թվականի պետական բյուջեի մասին» Հա​յաս​տանի Հանրապետության օրենքի N 1 հավելվածի NN 16, և 19-26 աղյուսակներում նշված ծրագրերն իրականացնող պե​տա​​կան իշխանության մարմինների ղեկավարներին` սույն կետում նշված աղյուսակ​ներում ընդգրկված` իրավաբանական անձ հանդիսացող սուբյեկտ​ների և առանձին միջո​ցա​ռում​նե​րի ծախսերի նախահաշիվներում փոփոխու​թյունների ու լրացումների կատարումը հա​մա​ձայ​նեց​նել Հայաստանի Հանրապետության ֆինանսների նախարա​րության հետ:

21. Հայաստանի Հանրապետության կառավարությանն առընթեր անշարժ գույքի կա​դաստ​րի պետական կոմիտեի նախագահին` հաստատել, կոմիտեի պաշտոնական վեբկայ​քում հրապարակել և Հայաստանի Հանրապետության կառավարության աշխատակազմ ներկայացնել անշարժ գույքի կադաստրի զարգացման 2018 թվականի համալիր ծրա​գի​րը` մեկամսյա ժամկետում:

22. Հայաստանի Հանրապետության կառավարությանն առընթեր Հայաստանի Հանրա​​պե​տության ոստիկանության պետին` 

1) Հայաստանի Հանրապետության կառավարությանն առընթեր Հայաստանի Հանրա​պե​​տության ոստիկանության ստորաբաժանումների կողմից Հայաստանի Հանրա​պե​տութ​յան անունից պայմանագրային հիմունքներով իրականացված ծառայություն​ների դիմաց պատ​​վիրատուների կողմից պայմանագրով սահմանված կարգով, չափերով և ժամկետ​նե​րում վճարումների չկատարման դեպքում` Հայաստանի Հանրապետության օրենսդրությամբ սահ​մանված կարգով ապահովել այդ պատվիրատուներից պարտքերի գումարների ստա​ցումը.

2) մինչև 2018 թվականի ապրիլի 3-ը Հայաստանի Հանրապետության կառավարություն ներկայացնել առաջարկություններ Հայաստանի Հանրապետության կառավարությանն առ​ըն​թեր Հայաս​տանի Հանրապետության ոստիկանության 2010 թվականի ապրիլի 29-ի N 483-Ն որոշմամբ նախատես​ված ծրագրերի գծով արտաբյուջետային հաշիվների միջոցների ծախսման 2018 թվականի նախա​հաշիվները հաստատելու և այդ հաշիվների 2018 թվականի համար ծրագրավորվող մուտքերը և ելքերը Հայաստանի Հանրապետության 2018 թվականի պետական բյուջեում ներառելու վերաբերյալ:

23. Հայաստանի Հանրապետության մարզպետներին և Երևանի քաղաքապետին` 

1) մինչև 2018 թվականի սեպտեմբերի 11-ը Հայաստանի Հանրապետության ֆի​նանս​նե​րի նախարարություն ներկայացնել 2018 թվականի հունվարի 1-ի դրությամբ և 2018/2019 ուսում​նական տարվա սկզբում դասարանների փաստացի կոմպլեկտավորման արդյունքում հանրակրթական դպրոցների աշակերտների թվի (ներառյալ նախա​դպրո​ցա​կան և ներա​ռա​կան կրթության մեջ ընդգրկված երեխաները) մասին տվյալները` տար​բե​րակ​ված ըստ հար​թավայրային, լեռնային, բարձր լեռնային բնակավայրերում գտնվող դպրոց​ների, միևնույն բնակավայրում միակ, մինչև 400 աշակերտ ունեցող դպրոցների, ինչպես նաև 2018/2019 ուսում​նական տարվա սկզբի դրությամբ հատուկ հանրակրթական ուսում​նական հաս​տա​տու​թյունների սովորողների թվի վերաբերյալ տվյալները.

2) սույն որոշման 4-րդ կետի 8-րդ ենթակետում նշված առաջարկությունները ներ​կա​յաց​նել Հայաստանի Հանրապետության տարածքային կառավարման և զարգացման նախա​րարի հետ համաձայնեցված:

24. Հայաստանի Հանրապետության մարզպետներին` յուրաքանչյուրն իրեն վերաբերող մասով, Հայաստանի Հանրապետության տրանսպորտի, կապի և տեղեկատվական տեխնո​լո​գիաների նախարարություն ներկայացնել սույն որոշման N 5 հավելվածի N 19 «Ճանա​պար​հային ոլորտի կատարողական հիմնական ցուցանիշները» աղյուսակի ճանապարհային հիմ​նական կատարողական ցուցանիշների փաստացի արդյունքների վերաբերյալ տեղե​կա​տվու​թյուն 2018 թվականի առաջին կիսամյակի կտրվածքով` մինչև 2018 թվականի հուլիսի 20-ը, իսկ տարեկան կտրվածքով` մինչև 2019 թվականի փետրվարի 18-ը:

25. Սույն որոշման N 11 հավելվածում ընդգրկված գործադիր իշխանության հանրա​պետական և տարածքային կառավարման մարմինների ղեկավարներին` 

1) սահմանված կարգով Հայաստանի Հանրապետության ֆինանսների նախարարություն ներկայացնել եռամսյակային հաշվետվություններ սույն որոշման N 11 հավելվածի` իրենց կողմից ղեկավարվող մարմիններին համապատասխանող աղյուսակներում նշված արդյուն​քի ցուցանիշ​ների կատարման վերաբերյալ.

2) սույն որոշման N 5 հավելվածով սահմանված ֆինանսական ցուցանիշներում փոփո​խու​թյունների կատարման մասին սահմանված կարգով առաջարկություններ ներկա​յա​ցնելիս՝ միա​ժամանակ ներկայացնել դրանցից բխող առաջարկություններ նաև սույն որոշ​ման N 11 հավել​վածի` իրենց կողմից ղեկավարվող մարմիններին համապատասխանող աղ​յու​սակներում փոփոխություններ կամ լրացումներ կատարելու մասին: 

26. Հայաստանի Հանրապետության գյուղատնտեսության նախարարին` եռամսյա ժամ​կե​տում հաստատել, նախարարության պաշտոնական վեբկայքում հրապարակել և Հայաստանի Հան​րա​​պե​տության կառավարության աշխատակազմ ներկայացնել պետական աջակցություն գյուղատն​տե​սա​կան հողօգտագործողներին մատչելի գներով պարարտանյութերի ձեռքբերման ծրագիրը: 

27. Հայաստանի Հանրապետության կառավարության աշխատակազմի ղեկավարին մեկամսյա ժամկետում`

       1) ներկայացնել առաջարկություններ Հայաստանի Հանրապետության և մայիսյան հերոսա​մարտերի 100-ամյակին նվիրված միջոցառումների ծրագրի և ըստ առանձին միջոցառումների ծախ​սերի նախահաշիվների վերաբերյալ,

      2) հաստատել և աշխատակազմի պաշտոնական վեբկայքում հրա​պարակել Հայաստանի Հանրապետության 2018 թվականի պետական բյուջեով ազգային փոք​րա​մասնություններին պետա​կան աջակցություն ցուցաբե​րելու նպատակով նախատես​ված հատ​կացումների` ըստ առանձին ստացողների բաշխումը:
28. Հայաստանի Հանրապետության կառավարությանն առընթեր պետական եկամուտ​նե​​րի կոմիտեի նախագահին` հաստատել, կոմիտեի պաշտոնական վեբկայքում հրապա​րա​կել և Հայաս​տանի Հանրապետության կառավարության աշխատակազմ ներկայացնել փորձա​քննութ​յունների կատար​ման ծառայություն​նե​րի ձեռք​​բեր​ման գծով 2018 թվականի պետա​կան պատվերի վերա​բեր​յալ` մեկամսյա ժամ​կե​տում:

29. Միջազգային վարկատու կազ​մա​կեր​պություններից, օտարերկրյա պետություն​նե​րից և այլ արտաքին աղբյուրներից Հայաս​տա​նի Հանրապետու​թ​յանը տրամադրվող վարկային մի​ջոցների հաշվին իրա​կա​նաց​վող նպատակային վարկային ծրագրերի գծով Հայաս​տա​նի Հան​րապետու​թ​յանը 2018 թվականի պետական բյուջեով նախատեսված հատկացումների գլխա​վոր կարգադրիչներ հան​դիսացող Հա​յաս​տանի Հանրապետության գործադիր իշխա​նու​թյան հանրապետա​կան մար​մին​ների ղե​կա​վարներին` սահմանել խիստ հսկողություն, կանխել և թույլ չտալ միջազգային վարկատու կազ​մա​կեր​պություններից, օտարերկրյա պետու​թյուն​նե​րից և այլ արտաքին աղբյուրներից Հայաս​տա​նի Հանրապե​տու​թ​յանը տրա​մադրվող վարկային միջոցների հաշվին իրենց կողմից կար​գա​վորվող ոլորտներում ծրագրեր իրա​կա​նաց​նող գրասենյակների (անկախ դրանց կազ​մա​կեր​պական-իրա​վա​կան ձևից) իրագործվող նպատակային վարկային ծրագ​րե​րի գծով «Հա​յաս​​տա​նի Հան​​​​րապետության 2018 թվա​կա​նի պետական բյուջեի մասին» Հա​յաս​տա​նի Հան​րա​​պե​տու​թ​​յան օրենքի N 1 հա​վելվածի N 14 աղյու​սա​կով ըստ յուրաքանչյուր նպա​տա​կա​​յին վար​կային ծրագ​​​րի սահ​ման​ած ծախսերի (ինչպես վարկային միջոցների, այնպես էլ Հայաստանի Հանրապետության կա​ռա​​վարության հա​մա​​​ֆինանսավորման մա​սով) տարեկան, ինչպես նաև սույն որոշմամբ նա​խա​տեսված եռամս​յակային (աճո​ղա​կան) գումարների (ներառյալ ուղղակի վճարումների և բաց​​ված հա​տուկ պարտա​վո​րագրերի շրջանակներում կատարվող վճարումների մասով) գե​րա​զան​ցում (եթե Հայաստանի Հանրա​պե​տության կառավա​րու​թ​յան կողմից այլ բան նա​խա​տեսված չէ):
30. Մինչև Հայաստանի Հանրապետության կառավարության կողմից համապատասխան մարմինների համար Հայաստանի Հանրապետության 2018 թվականի պե​տական բյուջեով նախա​տես​ված հատկացումների հաշվին կանխիկ ձևով կատարվող ծախ​սերի և վարկային քարտային հաշիվներով շրջանառվող միջոցների չափաքանակների հաս​տատումը` թույլատրել այդ մար​միններին իրականացնել նմանատիպ գործառնություն​ներ 2018 թվականի 1-ին եռամս​յա​կի ընթաց​քում՝ հաստատված եռամսյակային համա​մաս​նությունների շրջանակում, նախորդ տարվա չափա​քանակներում ներառված հոդվածներով, յու​րա​քանչյուր մարմնի գծով Հայաստանի Հանրա​պետու​թյան 2018 թվականի պետական բյուջեի հաս​տատված տարեկան հատկացումների մեկ տասներո​րդի չափով` ըստ առանձին տնտե​սա​գիտական հոդվածների` պայմանով, որ այդ գործառնու​թյուն​ների տվյալները կնե​րառվեն 2018 թվականի համար տվյալ մարմնի կողմից առա​ջարկվող` Հայաստանի Հան​րա​պե​տու​թ​յան կառավարության որոշման նախագծերի համապա​տասխան հավել​ված​​նե​րով` նշված նպա​տակով ներկայացվող չափաքանակներում:
31. «Հայաստանի Հանրապետության 2018 թվականի պետական բյուջեի մասին» Հա​յաս​տա​նի Հանրապետության օրենքում կատարել փոփոխություններ և վերաբաշխումներ` հա​մա​ձայն N 13 հավելվածի:

32. Առաջարկել`

1) Հայաստանի Հանրապետության Նախագահի աշխատակազմի ղեկավարին, Հայաս​տանի Հանրապետության Ազգային ժողովի աշխատակազմի ղեկա​վարին, Հա​յաս​տանի Հանրապետության Սահմանադրական դատարանի նախա​գահին, Հայաստանի Հանրապե​տու​թյան դատարանների նախա​​գահների խորհրդի նախագահին, Հայաստանի Հանրապե​տու​թյան քննչական կոմիտեի նախա​գահին, Հայաստանի Հանրապետության հա​տուկ քննչական ծառայության պետին, Հայաստանի Հանրապե​տության վերահսկիչ պա​լա​տի նախագահին, Հայաստանի Հանրապետու​թյան մարդու իրավունքների պաշտպանին, Հա​​յաստանի Հանրապետության ազգային վիճա​կագրական ծառայության նախագահին, Հա​յաստանի Հանրապետության հանրային ծառայու​թյունները կարգավորող հանձ​նա​ժո​ղո​վի նախագահին, Հայաստանի Հանրապետության քաղաքա​ցիական ծառայության խորհրդի նախագահին, Հայաստանի Հանրապետության կենտրո​նական ընտրական հանձնաժողովի նախագահին, Հեռուստատեսության և ռադիոյի ազգային հանձնա​ժողովի նախագահին, Հայաստանի Հանրապետության տնտեսական մրցակցության պաշտպա​նության պետական հանձնաժողովի նախագահին և Հայաստանի Հանրապետության հանրային հեռուս​տա​ռա​դիոընկերության խորհրդի նախագահին` Հայաստանի Հանրապետության 2018 թվականի պե​տական բյուջեի կատարմանն աջակցելու նպատակով առաջնորդվել սույն որոշման 1-4-րդ, 20-րդ և 25-րդ կետերով.

2) Հայաստանի Հանրապետության կենտրոնական բանկի նախագահին Հայաստանի Հանրապե​տության ֆինանսների նախարարությանը տրամադրել սույն որոշման N 6 հավել​վա​ծով սահմանված` Հայաստանի Հանրապետության 2018 թվականի պետական բյուջեի` եռամսյակային կտրվածքով ծրագրավորված մուտքերի հավաքագրման արդյունք​ների և դրանց ծրագրային ցուցանիշներից շեղումների պատճառների մասին հաշվետ​վություն` մինչև տվյալ եռամսյակի վերջին ամսվան հաջորդող երկրորդ ամսվա 5-ը։
33. Հույժ գաղտնի:
34. Հայաստանի Հանրապետության 2018 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին հատկացնել 336,338.1 հազար դրամ` համաձայն N 15 հավելվածի:

35. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

